
“Наша мова для нас святая, бо яна нам ад Бога даная”  

Ф. Багушэвіч 

 

 

 

 

 



Паэты і пісьменнікі пра мову 

люты 2023 

Пявучая родная мова   

 

Пявучая родная мова, 

Ты - уладарка нявызнаных скарбаў. 

Столькі значэнняў, гучанняў і фарбаў 

Мае ў сабе тваё кожнае слова. 

Іншае слова напоўнена плёскам 

Хвалі дняпроўскай. 

Іншае слова такое, 

Што рэха лясное 

У яго глыбінях затоена, 

Ёсць і як мёд залатое, густое, 

На травах яно духмяных настоена. 

Ціха гучаць у мове маёй 

Словы пяшчотныя, словы крынічныя, 

Росныя. 

Чуецца ў ёй - 

I грымотныя, 

Зычныя. 

Водгулле бітваў грознае. 

Часам бывае заззяе неспадзявана 

Новаю зоркаю слова-абнова. 

Колькі ў табе нявызнаных скарбаў схавана, 

Мова мая, 

Пявучая родная мова. 

 

А. Зарыцкі 
 

 

 
 



Народныя традыцыі 

 Калейдаскоп 

 
люты 2023  

Люты — апошні месяц зімы, багаты на мяцеліцы, але ўжо больш лагаднейшы за 

іншыя. Другі месяц года ў беларусаў здаўна называўся люты. Сучасная назва яго 

адлюстроўвае характэрную асаблівасць пары года – месяц моцных і злосных маразоў. У 

старажытнарымскім календары называўся Februarius і быў апошнім, 

 12-ым, месяцам. Такая назва засталася ў многіх мовах. У старабеларускай мове люты 

яшчэ меў назву снежын. 

 

 
 

Было заўважана, што менавіта гэты месяц з’яўляецца для чалавека самым складаным 

сярод іншых у гадавым цыкле. Па-першае, выпадала шмат снегу, стаялі лютыя (гэта 

значыць моцныя) маразы. Па-другое, у народзе казалі: “Гэты месяц не дае доўга спаць: 

трэба плугі ладзіць і калёсы папраўляць”. Па-трэцяе – (заўважана псіхолагамі), люты – самы 

горшы час для якаснага сну і засынання: людзі марнуюць у сярэднім на 8 хвілін даўжэй, каб 

заснуць. Таму,   напэўна, старажытныя насельнікі Зямлі і зрабілі яго самым кароткім (месяц 

мае 28 дзён у звычайны год і 29 – у высакосны). 

  



Народныя традыцыі 

 Калейдаскоп 

 
люты 2023 Народ заўважыў 

Па стане лютага прадказвалі асаблівасці будучага надвор’я. Калі ў гэтым месяцы быў 

моцны мароз, зіма павінна працягвацца нядоўга. Як і студзень, люты меў свой адпаведнік у 

другім паўгоддзі: раз люты марозны і сухі, то жнівень гарачы. 

Па тым, наколькі высока нападае ў лютым снег, меркавалі пра вышыню травы ўлетку. 

Калі ў лютым вераб’і зашыліся пад стрэхі, то чакай у госці мяцеліцу. 

Раніца ў лютым хутка займаецца – быць холаду. 

Светлыя слупы каля сонца ў лютым – да марозу. 

Калі ў лютым вечаровыя зоркі хутка перагараюць, будзе адліга. 

У лютым снегапад – да ціхай вясны. 

Калі ў лютым месяц ясны,  ураджай будзе небагаты. 

Моцныя лютаўскія маразы – да кароткай зімы і гарачага лета. 

У пачатку лютага цёпла, растае снег – да добрага ўраджаю. 

Калі люты халодны – да спрыяльнага лета. 

Люты халодны і сухі – жнівень гарачы. 

Люты цёплы – да халоднай вясны, а марозны – да спрыяльнага лета. 

Яркія зоркі ў лютым – да марозу, цьмяныя – да адлігі. 
Калі люты выдасца дажджлівым, то такімі ж можна чакаць вясну і лета. Пагодлівы люты 

прадвесціць засуху летам. 

Чым халадней апошні тыдзень лютага, тым цяплей будзе ў сакавіку. 

Прыкметы па днях месяца. 
1. Народны вопыт дазволіў вывесці калісьці і такое назіранне: які дзень першага 

лютага, такімі выдадуцца і апошнія дні месяца. 

2. Калі дзень сонечны – вясна чырвоная будзе, калі пахмурна – чакай позніх мяцеліц. 

3. Які гэты дзень, такая і вясна. 

4. Калі ў поўдзень сонечна ці сярод дня мяцеліца – будзе ранняя вясна, а калі вецер, 

то лета – сырое і дажджлівае 

5. На Трыфана зорна – вясна позняя. 

15. Грамніцы, альбо Стрэчанне. Першая назва свята, як мяркуюць, пайшла ад 

язычніцкага бога Грамоўніка, якому прыпісвалася ўтварэнне веснавых навальніц і дажджоў. 

Пасля гэтага дня павінны страціць сваю ўладу змрочныя сілы зімы: “На Грамніцы – паўзіміцы” 

або “Як прыйдуць Грамніцы – скідай рукавіцы”. 

Калі на Грамніцы певень з-пад страхі нап’ецца вадзіццы, то на Юр’я – вол пад’есць 

травіцы. Калі ж на Грамніцы здараўся вялікі мароз, то снег павінен быў праляжаць нядоўга, а 

вясна і лета не абяцалі нічога добрага. Грамнічная мяцеліца прадказвала, што вясна 

затрымаецца даўжэй, чым звычайна. Пры адсутнасці адлігі можна было спадзявацца на 

пагоднае, сухое лета. 

На Грамніцы асвячаюць свечкі ў царкве. Яны асабліва шанаваліся ў народзе. Іх 

запальвалі з вераю ў дапамогу ў час навальніцы, каб маланка не спаліла хату; давалі  чалавеку, 

які паміраў, каб полымя асвятляла яму шлях на той свет, ачышчала душу ад грахоў. Жыло ў 

народзе перакананне, што грамнічных свечак баіцца “нячыстая сіла”, таму і вешалі іх ля 

ўваходу ў хлеў ці на стайню, каб злыя духі не адабралі ў кароў малако і не заездзілі да смерці 
коней. 

23. Прыйшоў Прохар ды Улас – скора вясна ў нас. 

 Калейдаскоп 

 

люты 2023  
Ранішнік «Таямніцы роднай мовы» 

 
21 лютага у́ Міжнародны дзень роднай мовы для вучняу́ 10 «С» класа быу́ 

праведзены ранішнік «Таямніцы роднай мовы». Вучні даведаліся пра гісторыю 

стварэння свята, адказалі на пытанні віктарыны, чыталі вершы вядомых беларускіх ау́тарау́. 

Мэта мерапрыемства: выхоу́ваць любоу́ і павагу да роднай мовы, падтрымліваць цікавасць 

да яе вывучэння. 

 

Юрчанка С.А., настау́нік беларускай мовы і літаратуры 

 

 

 

 



Папулярызацыя беларускай мовы 

 Калейдаскоп 

 
люты 2023 

 

Кулінарнае свята  «Смак беларускай кухні» 
  

Міжнароднаму дню роднай мовы было прысвечана кулінарнае свята «Смак 

беларускай кухні» ў нашай школе, праведзенае 21 лютага. Вучні 9 «Б» класа падрыхтавалі 
цікавую інфармацыю і віктарыны пра нацыянальныя стравы, падабралі народныя песні, 
якімі раней было прынята сустракаць гасцей. Як гасцінныя гаспадары, старшакласнікі 
запрасілі ў госці вучняў 6«А» класа. Усе разам яны не толькі ўдзельнічалі ў віктарынах, але 

і дэгустыравалі стравы, прадстаўленыя на багатым беларускім стале. А на стале тым быў 

рай, дый годзе! 

Такія мерапрыемствы далучаюць нашых вучняў да традыцый продкаў і фарміруюць 

нацыянальную свядомасць. 

 

Пышнюк А.А., настаўнік беларускай мовы і літаратуры 

 

   

 

 

 



Папулярызацыя беларускай мовы 

люты 2023 

Этнакраязнау́чы марафон «Поры года. Каляндар традыцый» 
 

21 лютага у́ Міжнародны дзень роднай мовы вучні 8 Б класа наведалі 
этнаграфічны музей і прынялі у́дзел у пазнавальным мерапрыемстве «Беларускія 

традыцыі» у́ рамках гарадскога этнакраязнау́чага марафону «Поры года. Каляндар 

традыцый». Праграма складалася з 4 этапау́:1) экскурсія па экспазіцыі «Зямлі роднай 

колазварот»; 2) дэманстрацыя абраду «Вітаем Масленіцу»; 3) гульнёвая віктарына «Уладар 

бліноу́»; 4) блінная дэгустацыя. Дадзенае мерапрыемства спрыяе пашырэнню ведау́ пра 

побыт беларускага народа, пра народныя традыцыі. 
 

Юрчанка С.А., настау́нік беларускай мовы і літаратуры 

Наведванне Магілёўскага абласнога тэатра лялек 

Увесь тыдзень у нашай школе праводзяцца мерапрыемствы па святкаванні 
Міжнароднага дня роднай мовы. 22 лютага вучні 9”Б”, 11“А”, 11“С” класаў на чале з 
настаўнікамі Астапавай І.І. і Пышнюк А.А. наведалі Магілёўскі абласны тэатр лялек. Увазе 

школьнікаў быў прапанаваны беларускамоўны спектакль “Дзівосныя авантуры паноў 

Кубліцкага ды Заблоцкага”. Сучасныя дзеці ўсё радзей здзіўляюцца, захапляюцца, 

суперажываюць. І наведванне тэатра спрыяе развіццю маральных якасцей вучняў і 
пашырэнню іх слоўнікавага запасу. 

 

Пышнюк А.А., настаўнік беларускай мовы і літаратуры 

 

 

 



Юбілейныя даты 
 Калейдаскоп 

 
люты 2023 

215 гадоў з дня нараджэння Biнцэнта Дyнiна-Mapцiнкeвiча  (1808-1884) 

 
Hapaдзiўcя Biнцэнт Дyнiн-Mapцiнкeвiч 23 cтyдзeня (4 лютaгa пa нoвым cтылi) 

1808 г. y фaльвapкy Пaнюшкaвiчы Бaбpyйcкaгa пaвeтa Miнcкaй гyбepнi ў cям’i 

мaлaмaёмacнaй бeлapycкaй шляxты гepбy Лeбeдзь. Xлoпчык paнa acipaцeў. Пpaбiццa ў 

жыццёвyю дapoгy дaпaмoг ямy ўплывoвы дзядзькa пa мaцяpынaй лiнii, вядoмы ў cвoй чac 

гicтopык i лiтapaтap, мaгiлёўcкi apxieпicкaп Cтaнicлaў Бoгyш-Cecтpaнцэвiч, якi ў 1798 г. 
cтaў мiтpaпaлiтaм pымcкa-кaтaлiцкaй цapквы ў Pacii. Ён yлaдкaвaў плямeннiкa ў Biлeнcкyю 

бaзыльянcкyю бypcy, a пoтым y Пeцяpбypгcкi ўнiвepciтэт. Пpaўдa, з-зa нeвядoмыx пpычын 

Biнцэнт xyткa пaкiнyў вyчoбy. 3 1828 г. пaйшoў нa чынoўнiцкyю cлyжбy ў Miнcкy. Heйкi 

чac cлyжыў aкaнoмaм ў мaёнткy Шчaўpы Ceннeнcкaгa пaвeтa Maгiлёўcкaй гyбepнi (цяпep 

Kpyпcкi paён Miнcкaй вoблacцi).    У 1840 г. Дyнiн-Mapцiнкeвiч нaбыў нeвялiкi фaльвapaк 

Люцынкa (Люцiнкa) y Пяpшaйcкaй вoлacцi Miнcкaгa пaвeтa, дзe выpaшыў зaняццa 

гacпaдapкaй. Tyт бeлapycкi дyдap пpaжыў дa кaнцa cвaix дзён. Як i мнoгiя iншыя бeлapycкiя 

пaтpыёты, ён быў «зaмeшaны ў «мeцяжы» 1863-1864 гaдoў, зa штo бoльш зa гoд cядзeў y 

тypмe ў Miнcкy, a пoтым знaxoдзiўcя пaд нaглядaм пaлiцыi. Bялiкyю aктыўнacць y пaўcтaннi 

пpaявiлa ягo дaчкa Kaмiлa, якaя былa cacлaнa ў Ciбip.    Aceўшы ў Люцынцы, Дyнiн-

Mapцiнкeвiч зaймeў мaгчымacць зaняццa лiтapaтypнaй твopчacцю. Пepшымi ягo мacтaцкiмi 

твopaмiббылi п’ecы нa пoльcкaй мoвe «Pэкpyцкi яўpэйcкi нaбop», «Cпaбopнiцтвa мyзыкaў», 

«Чapaдзeйнaя вaдa». У 1846 г. з-пaд пяpa пicьмeннiкa з’явiлacя лiбpэтa кaмiчнaй oпepы 

«Iдылiя» («Cялянкa»). У 50-x гaдax XIX cт. Дyнiн-Mapцiнкeвiч пaчaў acвoйвaць нoвыя 

лiтapaтypныя жaнpы — вepшaвaныя aпoвecцi i aпaвядaннi, пpытым бoльшacць з ix ён пaчaў 

пicaць цaлкaм пa-бeлapycкy. Гэтa «Beчapнiцы», «Гaпoн», «Kyпaлa», «Шчapoўcкiя 

дaжынкi», «Tpaвiцa бpaт-cяcтpыцa», «Былiцы, pacкaзы Haвyмa», a тaкcaмa вepшы. У гэтыx 

твopax пaэт шыpoкa выкapыcтoўвae бeлapycкi фaльклop, вepaвaннi, звычai, aбpaды cвaйгo 

нapoдa. Aдным з нaйбoльш знaчныx твopaў Biнцэнтa Дyнiнa-Mapцiнкeвiчa лiчыццa фapc-

вaдэвiль «Пiнcкaя шляxтa». У 1866 г., твop гэты быў aпyблiкaвaны тoлькi пacля cмepцi 

aўтapa — y 1918 г. У 1870 г. з-пaд пяpa пicьмeннiкa з’явiлacя дpyгaя ягo кaмeдыя — 

«3aлёты».  Cяpoд пoльcкaмoўныx твopaў Biнцэнтa Дyнiнa-Mapцiнкeвiчa вapтa aдзнaчыць 

тaкiя п’ecы, вepшaвaныя aпoвecцi i aпaвядaннi, як «Hecпaдзявaнкa для мaйcтpыц» (1855), 

«Aпaнтaны» (1855), «Блacлaвёнaя cям’я» (1856), «Cлaвянe ў XIX cтaгoддзi» (1856), 

«Люцынкa, aльбo Швeды нa Лiтвe» (1857), «3-пaд Icлaчы, aльбo Лeкi нa coн» (1868), a 

тaкcaмa вepшы. 



Юбілейныя даты 
 Калейдаскоп 

 
люты 2023 

130 гадоў з дня нараджэння Максіма Гарэцкага  

 
 

Гарэцкі Максім Іванавіч (1893-1938) — выдатны беларускі пісьменнік, 

літаратуразнаўца, лексікограф, фалькларыст, крытык. Адзін з пачынальнікаў 

нацыянальнай мастацкай прозы. 

Нарадзіўся 18 лютага 1893 года ў в. Малая Багацькаўка Мсціслаўскага раёна 

Магілёўскай вобласці. 1901-1903 — вучыўся ў пачатковай школе, пасля працягваў 

вучэнне ў Вольшы. Яшчэ ў школе прымаў удзел у гуртку аматараў прыгожага пісьменства, 

выпісваў газету «Наша Ніва», куды дасылаў свае допісы. Пасля заканчэння Горацкага 

каморніцка-агранамічнага вучылішча (1913) працаваў на Віленшчыне. У час першай 

сусветнай вайны трапіў на фронт, удзельнічаў у баявых аперацыях, быў цяжка паранены. У 

1916 годзе скончыў Паўлаўскае ваеннае вучылішча. Калі знаходзіўся на пазіцыях у раёне 

пінскіх балот, захварэў і быў камісаваны з войска. 

Жыў у Смаленску, з’яўляўся супрацоўнікам газет «Известия Смоленского Совета…», 

«Звязда». У пачатку 1919 пераехаў у Мінск, адтуль у Вільню. Займаўся выдавецкай і 
навуковай дзейнасцю, выкладаў беларускую мову і літаратуру ў Першай Віленскай 

беларускай гімназіі. У 1922 годзе быў арыштаваны і трапіў у турму па абвінавачванні ў 

замаху на дзяржаўную ўладу. Дзякуючы пратэсту суд не адбыўся і ў кастрычніку 1923 года 

Максім Гарэцкі вярнуўся ў Беларусь. Чытаў лекцыі на рабфаку БДУ, дзе разам з Якубам 

Коласам стварыў гурток беларускай культуры. Пазней прызначылі загадчыкам кафедры 

беларускай мовы і літаратуры Горацкай сельскагаспадарчай акадэміі, займаўся 

літаратурнымі даследваннямі ў Інбелкульце. У ліпені 1930 беспадстаўна арыштаваны 

органамі АДПУ, высланы на 5 гадоў у Вятку. Затым атрымаў дазвол жыць у Пясочні 
Калужскай вобласці. У 1937 зноў быў арыштаваны і прысуджаны да расстрэлу. 

Рэабілітаваны ў 1957 годзе. 

130 гадоў з дня нараджэння Максіма Гарэцкага  

 

 
 

Літаратурным дэбютам стала апавяданне «У лазні», надрукаванае ў 1913 годзе ў 

газеце «Наша Ніва» за подпісам Максім Беларус. У 1914 годзе выйшаў у свет зборнік 

апавяданняў «Рунь», затым «Досвіткі» (1926), аповесці «Дзве душы» (1919), «Ціхія песні» 

(1926; пад назвай «Ціхая плынь» выйшла ў 1930). Пасля смерці пісьменніка ўпершыню 

апублікаваны раман «Віленскія камунары» (1963), незавершаныя творы «Камароўская 

хроніка» (1966), «Скарбы жыцця» (1993).  

Засталіся выдатныя яго творы, напісанныя на падставе асабістых ваенных уражаннях: 

«На імпэрыялістычнай вайне», «Літоўскі хуторок», «Генерал» і інш. Змястоўную старонку 

складаюць творы драматычнага жанру: «Атрута» (1913), «Чырвоныя ружы» (1923), 

«Жартаўлівы Пісарэвіч» (1925) і інш. 

Для дзяцей пісаў абразкі, лірычныя замалёўкі, што друкаваліся ў чытанцы «Родны 

край». У 1928 годзе выйшаў зборнік «Народныя песні з мелодыямі», падрыхтаваны 

Гарэцкім разам з кампазітарам А. Ягоравым. Там змешчаны 318 беларускіх песень. 

Адметнасць зборніка ў тым, што песні запісаныя ад маці пісьменніка.  

Максім Гарэцкі ўвайшоў у беларускую літаратуру і як выдатны педагог, навуковец, 

таленавіты лексікограф. У 1918 разам з братам Гаўрылам працаваў над «Руска-беларускім 

слоўнікам», самастойна складзены «Невялічкі беларуска-маскоўскі слоўнік» (1919). У 1920 

годзе выдаў «Гісторыю беларускай літаратуры», якая на працягу некалькіх дзесяццігоддзяў 

была падручнікам у беларускіх тэхнікумах і ўніверсітэтах. 

  



Літаратурная старонка 

 Калейдаскоп 
 

люты 2023 Літаратурныя афарызмы 
 

1. А людзі? Ведама, як людзі, 
Як кожны наскі чалавек: 

Садзіць сягоння тое будзе, 
Што ўчора так нядбала ссек. 

(Я.Купала) 

2. Слова без справы – шум ветру толькі ... 
(М.Танк) 

3. Бяда і радасць ходзяць побач вечна, 

Людзей ратуе толькі чалавечнасць. 

(П.Панчанка) 

4. Той дзень прапаў і страчаны навекі, 
Калі ты не зрабіў таго, што мог. 

(П.Панчанка) 

5. Без чалавечнасці не будзе і вечнасці (П.Панчанка) 

6. Лётаць і лунаць на вышыні маеш права – поўзаць немагчыма! (Р.Барадулін) 

7. Са словамі дабрыні спяшайцеся не спазніцца! (Р.Барадулін) 

8. Дабро зрабіць – не гойкай пеўнем. (Броўка) 

9. Прывычкі нашы, ах, прывычкі! 
Вол прывыкае да ярма – 

Як распрагуць, яму нязвычна, 

Здаецца, выпраглі дарма. 

(Лужанін М.) 

10. Што напішу, - такі пісака, - 

Не расчытае і сабака. 

(Колас Я.) 

11. Струны чысты, дух што будзяць, 

Але людзі і іх брудзяць. 

(Колас Я.) 

12. І авечка, хоць дурная, 

А ваўка ж пазнае! 

(Багушэвіч Ф.) 

13. 

– Забілі зайца, не забілі, 
Але ж, брат, гуку нарабілі. 

(Колас Я.) 

14. Пытанне ёсць прадчуванне ісціны. (Зуёнак В.) 

Людміла Кебіч 

 

Апошні снег 

 

Апошні снег… 

Апошні снежны дзень… 

Ён сэрца мне працяў 

Пякучым болем, 

бо не паўторыцца, 

не вернецца ніколі, 
і ўсё, што ў ім было, 

пакрые часу цень. 

 

Апошні снег… 

Іскрысты і густы 

пакрыў зямлю 

цнатліва-чыстай беллю, 

ператварыўшы будзень 

у нядзелю, 

пазбавіўшы душу 

пякельнай нематы. 

 

Апошні снег… 

Апошні белы баль… 

Між небам і зямлёй 

вальсуе люты, 

ды рытміка ўжо 

дзе-нідзе раскута, 

і ўжо гучыць капеж 

па-весняму амаль. 

 

  



Цікава ведаць 

 Калейдаскоп 

 

люты 2023 

Чырвоная кніга Беларусі — гэта пералік відаў раслін і жывёл, якім пагражае поўнае 

знікненне ці такая пагроза можа з’явіцца ў выніку планамернага знішчэння яе 

прадстаўнікоў. Збор узораў раслін, паляванне на прадстаўнікоў фаўны, якія пералічваюцца 

ў ёй, строга забаронены. 

Пастанову пра стварэнне Чырвонай кнігі Рэспублікі Беларусь вынесла Рада Міністраў 

БССР у 1979 г.  
1. Першае аднатамовае выданне ўбачыла святло ў 1981, у спіс уваходзілі 80 відаў 

фаўны і 85 відаў флоры. 

2. Наступнае выданне Чырвонай кнігі (1993 г) стала двухтамовым. Спіс пашырэў 

і папоўніўся. 

3. Трэцяе выданне было выпушчана на рускай мове ў 2006 г. У яго ўвайшлі 189 

відаў жывёл і 274 відаў раслін, 24 — лішайнікаў і 29 — грыбоў. Некаторыя былі выключаны 

са спісу, а некаторыя апынуліся пад пагрозай знікнення — таму іх дадалі: 
• у раздзел «Фаўна» дадалі 63 новых і пры гэтым выключылі 57 відаў, 

• у раздзел «Флора» — дадалі 91, выключылі 31 від, у тым ліку было выключана 

4 віды лішайнікаў і дададзена 11, а грыбоў выключылі 3 і дадалі 15 іншых відаў. 

Адрозніваюць 4 розных ступені пагрозы для прадстаўнікоў флоры і фаўны Беларусі: 
• I катэгорыя — яна прысвойваецца відам, якім пагражае поўнае знікненне ў 

хуткім часе. Іх папуляцыю магчыма аднавіць толькі з дапамогай чалавека падчас 

распрацаванага комплексу мер. Сюды адносяць прадстаўнікоў жывёльнага і расліннага 

свету, якія маюць ключавую значнасць для прыроды Беларусі. 
• II катэгорыя — сюды адносяцца тыя віды, колькасць якіх паступова 

скарачаецца і ў будучыні ім можа пагражаць поўнае выміранне (пры адсутнасці прамой 

пагрозы ў дадзены момант). 

• III катэгорыя прысвойваецца відам, якія могуць гіпатэтычна знікнуць у 

будучыні. 
• IV катэгорыя складаецца з відаў, якія не ўвайшлі ў групы рызыкі з першых 

трох пунктаў. 

Чырвоная кніга Беларусі: жывёлы 

 

Жывёлы Чырвонай кнігі Рэспублікі Беларусь не абмяжоўваюцца ўсім вядомымі 
зубрамі. Пад пагрозай знаходзяцца нават тыя жывёлы, якія сустракаюцца не так ужо і рэдка: 

• звычайная рысь; 

• буры мядзведзь; 

• барсук; 

• балотная сава; 

• чорны бусел. 

 

Чырвоная кніга Беларусі: расліны   

   

Што можа быць лепш, чым улетку прынесці дахаты і паставіць у вазачку букет 

духмяных палявых кветак! Аднак памятайце, што нават бяскрыўдная знешне расліна можа 

апынуцца ў Чырвонай кнізе. 

Сярод самых вядомых гэта: 

• венерын чаравічак; 

• гарлачык белы; 

• купальнік горны; 

• сон-трава лугавы і інш. 

Рэдактар Юрчанка С.А. 
 

 

 

 


